
Matumuuna Inatsisartut suleriaasianni § 37 imm 1 naapertorlugu Naalakkersuisunut 
apeqquteqarpunga:

1) Namminersorlutik Oqartussat allaffissuani sulisunit kalaallisut pingaarnertut 
oqaasilinnit qanoq amerlatigisut sulinermi nalaani ilinniaqqinnissamut 
pikkorissaqqinnissamullu qinnuteqartarpat, qassillu akuerineqartarpat nunatta 
avataaneersunut sulisooreersunut sanilliullugit?

2) Namminersorlutik Oqartussani sulisuusunit kalaallisut pingaarnertut oqaasilinnit 
qassit sulinermi nalaanni qaffassarfigisinnaasaminnik atorfinitsinneqartarpat?
(Finn Karlsen, Siumut)

Tunngavilersuut:

Nunatta siunissami ilinniarsimassutsikkut aamma imminut pilersorniarnissaq 
angussaguniuk pinngitsoorneqarsinnaanngilaq Namminersorlutik Oqartussaanerup iluani 
sulinermi sallerpaajusariaqarneq nunatsinneersunik ilinniarluarsimasunik 
sulisussaqarniarnikkut aqqutissiuusseqataanissaq, peqqutissaqarsorivungalu 
apeqquteqaateqassallunga Namminersorlutik Oqartussat iluani kalaallinik 
atorfilittaqarnerup qanoq inissisimanera periarfissiuussineralu pillugu 
politikkeqartoqarneranik paasiniaassallunga.

Kissaatigaara apeqqutima ullut suliffiusut qulit qaangiutsinnagit akineqarsimassasoq.


